
A pax siria de Putin

Description

Auspiciadas por Rusia, Turquia e Iran, as conversas de paz para Siria que se levan actualmente a cabo en Kazajstan
supofien a pedra angular que o presidente ruso Vladimir Putin agarda desefiar no novo contexto global. Asi, Moscova
busca ampliar a sta influencia a través do eixe euroasiatico nun contexto de confusas expectativas para Occidente, en
particular trala asuncion presidencial de Donald Trump na Casa Branca, do Brexit en fase de definicién e do inquietante
calendario electoral europeo para 2017.

Auspiciadas por Rusia, Turquia e Iran, as conversas de paz para Siria que se levan actualmente a cabo en Kazajstan
supofien a pedra angular que o presidente ruso Vladimir Putin agarda desefiar no novo contexto global. Asi, Moscova
busca ampliar a sta influencia a través do eixe euroasiatico nun contexto de confusas expectativas para Occidente, en
particular trala asuncion presidencial de Donald Trump na Casa Branca, do Brexit en fase de definicion e do inquietante
calendario electoral europeo para 2017.

O mandatario ruso Vladimir Putin quere potenciar o seu novo eixe de influencias na politica internacional post-Obama,
neste caso a través dunha conferencia de paz en Siria. E para iso utilizou a un aliado clave, Kazajstan, como sé das
negociacions entre representantes do réxime de Bashar al Asad e da plataforma opositora, reunidos desde o pasado luns
23 en Astand, a capital desta ex republica soviética de Asia Central.

O futuro de Siria sup6n para Putin un elemento estratéxico para configurar o mundo post-Obama con Donald Trump xa
instalado na Casa Branca. Para iso, aproveitou o nivel de expectacién, asi como de notable confusion e desconcerto, que
a nivel mundial tese rexistrado coa chegada presidencial de Trump, adiantando estas negociaciéns de paz nas que
igualmente vese apoiado polos seus novos aliados, Turquia e Iran.

Tras asegurar o control da estratéxica localidade de Aleppo a favor das forzas leais ao réxime de al Asad, Putin fai de Siria
0 eixe xeopolitico sobre o cal ira configurando 0s seus novos intereses.

A Siria post-Estado Islamico

As primeiras tomas de contacto do dialogo en Siria iniciado o pasado luns 23 en Kazajstan viraron en torno ao cese ao
fogo entre as forzas leais a al Asad e as milicias opositoras, asi como propiciar canles de axuda humanitaria. Como punto
chave de consenso semella definirse a derrota definitiva do Estado Islamico, ou ben o seu confinamento e neutralizacion,
particularmente féra da sUa actual area de gravitacion nas fronteiras entre Siria e Iraq.

A reconciliacion e o desarme dos diversos grupos armados sera discutida nunha segunda fase, toda vez o contexto actual
do conflito sirio parece entrar nunha fase estacionaria, expectante ante o que se acorda en Kazajstan.

No entanto, a eventual derrota definitiva do Estado Isldmico loce incerta malia os seus Ultimos reveses. Destacan neste
sentido a sta caida en Aleppo e a sua préactica rendicion de feito na localidade iraqui de Mosul, rompendo asi 0 seu
corredor neuralxico e estratéxico entre Siria e Iraq.

Toda vez, a designacion de Kazajstan como sé das negociacions de paz para Siria parece supofier unha estratéxica
tactica de Putin orientada a crear marcos de cooperacién en Asia Central ante a cada vez maior implicacion de milicianos
deses paises nas filas do Estado Islamico.

Con iso, Putin busca atallar a posible expansion en Asia Central de milicianos islamitas xihadistas nesta estratéxica rexion,
vital para os plans xeopoliticos e de integracion establecidos tanto por Rusia como por China. O foco de preocupacion esta
concentrado na recente reactivacion de diversas redes xihadistas nesa zona, con epicentro en Afganistan, Paquistan,
Kirguizistan e Uzbekistan.

Asi mesmo, o presidente kazajo Nursultdn Nazarbayev xogou un papel esencial na reconciliacion entre Rusia e Turquia

oficializada en agosto pasado, trala tension causada pola derriba de dous cazas rusos en Siria (novembro de 2015) por
parte de forzas antiaéreas turcas.

Reforzar Eurasia

Baixo este contexto, Putin esta desefiando un eixe euroasiatico conformado por Rusia, Turquia e Kazajstan que definira
unha nova dimensién para a sua pretendida Union Euroasiatica, en particular ante a necesidade de crear un cordon
sanitario que evite a penetracién occidental (co foco en Ucraina e Xeorxia), do mesmo xeito que crea un marco de
cooperacion ante a crecente expansion de China en Asia Central.

Fortalecer a Union Euroasiatica atraendo xeopoliticamente a dous potenciais aliados clave como Turquia e Iran toda vez
mantén a sua asociacion estratéxica con China son factores que supofien para Putin recrear un novo marco econémico e
comercial en momentos de crise econémica, particularmente ante os baixos prezos do petrdleo e do gas natural, motores
da economia rusa. Do mesmo xeito, Rusia, ao igual que Turquia e China, agardan sacar ganancia da apertura econémica
iraniana, principalmente no sector enerxético e das infraestruturas.

No caso sirio, Putin e os seus aliados turco e iraniano buscan crear un consenso entre o réxime sirio e 0s opositores que
igualmente neutralice as implicaciéns exteriores por parte de EUA e Europa, asi como de Arabia Saudita e Qatar, con
directos intereses en Siria.

Se logra atraer as forzas opositoras cara ao plan de paz co réxime de al Asad, Putin e os seus aliados, 0 mandatario turco
Recep Tayyip Erdogan e o seu homologo iraniano Hassan Rouhani, lograrian quebrantar o eixe de influencia saudita e
gatari sobre a dividida oposicion siria. E igualmente, a conferencia de Kazajstan definiria un feito histérico e inédito: por vez
primeira, Occidente non ten a voz principal nin tampouco a capacidade de influencia, para reconfigurar un novo Oriente
Medio.

Velai a importancia que o Kremlin outérgalle 4s negociacions en Kazajstan, que sirvan igualmente de punto de inflexion
para lograr un acordo ante os fracasos anteriormente exhibidos nas conferencias de paz de Xenebra celebradas
sucesivamente en 2012, 2014 e 2016.

Por iso resultaba imperativa a presenza de opositores sirios. En Astana estan representantes das principais milicias, como
o Exército de Idleb, Jaich al-Islam -0 Exército do Islam -moi presente na ruta oriental que leva a Damasco-, a Fronte do
Sur, ou Sugour al Cham, moitos deles apoiados por Turquia. En tanto, Bashar al Asad enviou unha delegacion de dez
emisarios, con pleno respaldo de Irdn e Rusia.

As conversas de Kazajstan deixan igualmente distanciados a EUA e Europa do conflito sirio e das consecuencias do
mesmo para 0 mapa rexional, en especial para Francia e Gran Bretafia. Todos eles enviaron representantes de segundo
nivel en mans dos seus respectivos embaixadores en Kazajstan. Nin Washington nin a Unién Europea tefien un papel
relevante e especifico nesta cita.

O colofon destas negociacions de Astana sera a concrecion de puntos de acordo que leven a futuras negociacions en
Xenebra baixo a direccion da ONU, en principio pautadas para o préximo 8 de febreiro. En Astana tamén esta o enviado
especial da ONU para Siria, Staffan de Mistura.

Mans libres para o Kremlin

Con todo, as expectativas son incertas sobre o que se acorde en Astana. Turquia xa advertiu sobre as dificultades de
alcanzar compromisos duradeiros en apenas dous dias de negociacions. Neste sentido, Erdogan logrou igualmente
neutralizar politica e militarmente as milicias kurdas ao norte de Siria, cuxos representantes non foron convidados a
Kazajstan.

Iso tradlicese na ofensiva militar turca na localidade de al-Bab, contando con apoio das forzas de al Asad e da aviacion
rusa, que busca claramente neutralizar a potencialidade dunha rexion auténoma kurda na fronteira sirio-turca.

O plano politico tamén xoga o seu papel. Erdogan quere desactivar levemente a purga post-golpe en Turquia a través da
introducion via parlamentaria de emendas constitucionais que permitan realizar un referendo en 2017 para eventualmente
crear un sistema presidencialista vitalicio. Neste sentido, Erdogan conta con inéditos apoios, como o partido nacionalista
MHP.

Pola stia banda, o presidente iraniano Rouhani someterase & reeleccion presidencial nos comicios de maio préximo, sen
aparentes candidatos con forza electoral pero pendente do dificil futuro que ten a apertura con Occidente alcanzada con
Obama e que Trump ten en mente desactivar.

Con EUA vivindo a incerteza da era Trump, cuxos primeiros decretos presidenciais estan orientados a acabar co Medicare
e o Acordo Transpacifico de Obama, Europa tamén se atopa atenazada polas citas electorais que lle esperan en 2017.

Neste sentido, Gran Bretafia acelera o Brexit a partir de marzo. No entanto, o Tribunal Supremo britanico ven de premer a
primeira ministra Theresa May de someter o Brexit a aprobacién na Camara dos Comuns, o cal augura duras controversias
parlamentarias.

Doutra banda esté o calendario electoral europeo de 2017. Holanda e Francia abren as citas electorais (marzo e maio
respectivamente), contendo o alento ante o ascenso de partidos de extrema dereita, alguns deles simpatizantes con Trump
e Putin.

No caso francés, este escenario € mais evidente: tanto o candidato da dereita gaullista, Francois Fillon, como a xenéfoba
Marine Le Pen, anunciaron tanto as suas simpatias persoais cara a Putin como a necesidade estratéxica de que Francia e
Europa reconfiguren as suas relacions hostis cara a Moscova, neste caso a través dunha maior cooperacion.

Mire por onde se mire, Putin ten as mans libres para ampliar a sta influencia xeopolitica a nivel global. E Siria xoga un
papel chave nesta estratexia.

